ՏԵՂԵԿԱՆՔ
<<2014 թվականի ձմեռային զորակոչը կազմակերպելու մասին>>
ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ
	Հ/Հ
	Առաջարկություններ և առարկություններ

	Եզրակացություն

	ՀՀ ԳԼԽԱՎՈՐ ԴԱՏԱԽԱԶ 

	1.
	Նախագծի 4-րդ կետի 2-րդ ենթակետում <<Հայաստանի Հանրապետության Կառավարությանն առընթեր Հայաստանի Հանրապետության ոստիկանության>> բառերից հետո լրացնել <<կամ Հայաստանի Հանրապետության քննչական կոմիտեի>> բառերը, քանի որ ՀՀ քրեական դատավարության օրենսգրքի 190-րդ հոդվածի 1-ին մասի համաձայն` նախաքննությունը Հայաստանի Հանրապետության քրեական օրենսգրքի (…) 327-րդ (…) հոդվածներով նախատեսված հանցագործությունների վերաբերյալ գործերով կատարում են քննչական կոմիտեի քննիչները, իսկ ՀՀ պաշտպանության նախարարի կողմից զորակոչից խուսափող զինակոչիկների վերաբերյալ նյութերը կարող են փոխանցվել ինչպես հետաքննության, այնպես էլ նախաքննության իրականացման համար:
	Ընդունվել է, կատարվել է համապատասխան լրացում:

	2.
	5-րդ կետում տրված ձևակերպումներն անհրաժեշտ է վերախմբագրել` սահմանելով, որ ահրաժեշտ է ուժեղացնել այդ գործընթացի նկատմամբ նկատմամբ ՀՀ դատախազության կողմից վերահսկողության մեխանիզմները, քանի որ նախ` Նախագծում տրված նման ձևակերպումը չի բխում ՀՀ Սահմանադրությամբ և <<Դատախազության մասին>> ՀՀ օրենքով ՀՀ դատախազությանը տրված լիազորություններից, երկրորդ` որոշակի չէ <<ՀՀ օրենսդրությանը համապատասխան իրականացնել լրացուցիչ միջոցառումներ>> սահմանումը, քանի որ ՀՀ դատախազության կողմից Հայաստանի Հանրապետությունից դուրս գտնվող ու զորակոչից խուսափող անձանց հետախուզման ու հանրապետություն վերադարձնելու համար մշտապես իրականացվում են ՀՀ օրենսդրությամբ նախատեսված բոլոր անհրաժեշտ ու հնարավոր միջոցները, երրորդ` ՀՀ գլխավոր դատախազի կողմից 2014 թվականի հունվարի 17-ին ընդունված` <<ՀՀ քրեական օրենսգրքի 327-327.6-րդ հոդվածներով նախատեսված հանցագործությունների վերաբերյալ նյութերի նախապատրաստման և քրեական գործերով վարույթի նկատմամբ դատախազությանը վերապահված լիազորությունների և դրանց առնչվող գործառույթների իրականացումը Հայաստանի Հանրապետության զինվորակն դատախազությանը վերապահելու մասին>> թիվ 1 հրամանով այդ գործընթացի նկատմամբ վերահսկողությունն ավելի է ուժեղացել և ավելի օպերատիվ է դարձել:
	Ընդունվել է, կատարվել է համապատասխան փոփոխություն:

	3.
	6-րդ կետի 1-ին ենթակետում <<քրեական պատասխանատվության կանչված>> բառերը հստակեցման կարիք ունեն, քանի որ ՀՀ օրենսդրությունը նման հասկացություն չի օգտագործում, և նման պայմաններում անհասկանալի է, թե վերջինս արդյոք վերաբերում է որպես մեղադրյալ ներգրավված անձանց, թե այն անձանց, ում վերաբերյալ առկա է օրինական ուժի մեջ մտած և չկատարված դատավճիռ, թե այլ կատեգորիայի անձանց:
	Ընդունվել է, կատարվել է համապատասխան փոփոխություն:

	4.
	Նախագծի 2-րդ հավելվածում և Նախագծում անհրաժեշտ է քննարկել մարզային (Երևանի քաղաքային) և տեղական (ըստ զինվորական կոմիսարիատների կողմից սպասարկվող տարածքների) զորակոչային հանձնաժողովների կազմում ՀՀ զինվորական դատախազության ներկայացուցիչներին ընդգրկելու անհրաժեշտության հարցը:
	Գտնում ենք, որ ՀՀ զինվորական դատախազության ներկայացուցիչներին նշված հանձնաժողովների կազմերում ընդգրկելը նպատակահարմար չէ` հաշվի առնելով նրանց կողմից վերահսկողության իրականացման հանգամանքը:

	5.
	Նախագծի 2-րդ հավելվածում և Նախագծում անհրաժեշտ է դրույթ նախատեսել, որ Կենտրոնական բժշկական հանձնաժողովի և  տեղական (ըստ զինվորական կոմիսարիատների կողմից սպասարկվող տարածքների) զորակոչային հանձնաժողովներին կից բժշկական հանձնաժողովների կազմում անհրաժեշտ է ընդգրկել հոգեբանների, որոնց խնդիրն է լինելու պարզելու զորակոչիկների անձնային խառնվածքը, առանձնահատկությունները, սթրեսադիմակցունությունը, նյարդային համակարգի առանձնահատկությունները, սուիցիդալ հակվածությունը, վերաբերմունքը հանցավոր ենթամշակույթի նկատմամբ և այլն: 
	Գտնում ենք, որ բժշկական հանձնաժողովների կազմերում ընդգրկված համապատասխան մասնագետների առկայությունը բավարար է նշված խնդիրներ ունեցող զորակոչիկների բացահայտման համար:

	ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ 

	1.
	Նախագծի 8-րդ կետում նախատեսել 3-րդ ենթակետ հետևյալ բովանդակությամբ` <<3. զորակոչային և նախազորակոչային անձանց հիվանդանոցային բժշկական օգնություն և փորձաքննություն>> ծրագրի միջոցների շրջանակներում N 3 հավելվածով հաստատված <<Կենտրոնական բժշկական հանձնաժողովի կազմ>>-ում, քաղաքացիական բժշկական կենտրոններից ներգրավված մասնագետների համար սահմանված ծախսերի փոխհատուցման կարգ և վարձատրման չափաքանակներ` ԿԲՀ-ի նիստերին մասնակցելու ընթացքում, տարեկան 5 ամսվա կտրվածքով (յուրաքանչյուր զորակոչին 2,5 ամսվա հաշվարկով):
	Ընդունվել է ի գիտություն, առաջարկվում է հարցը քննարկել և լուծել ՀՀ կառավարության 19.04. 2007թ. N 483-Ն որոշման մեջ համապատասխան կարգավորումներ սահմանելու միջոցով:

	2.
	Առաջարկվում է կենտրոնական բժշկական հանձնաժողովի նոր կազմ: 
	Ընդունվել է:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ՏԱՐՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆ 

	Առարկություններ և առաջարկություններ չկան

	ՀՀ ՈՍՏԻԿԱՆՈՒԹՅՈՒՆ

	Առարկություններ և առաջարկություններ չկան

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	Առարկություններ և առաջարկություններ չկան

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՐԴԻ ՔԱՐՏՈՒՂԱՐ

	Առարկություններ և առաջարկություններ չկան

	ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ

	Սահմանված ժամկետում կրծիք չի ստացվել

	ԵՐԵՎԱՆԻ ՔԱՂԱՔԱՊԵՏ

	Առարկություններ և առաջարկություններ չկան


